Yu Olu nga Tdara ni
Pablo su ira Manguruk
nga taga Tessalonika

Yu Meyannung sawe Tiira ni Pablo

Gari, netadday yu purubinsia na Masidonia sit ngaw pappatuldn na Roma. A
Tessalonika yu karakalan na ili st purubinsia na Masidonia, nga paggianan nayu
ira mammaguray ta purubinsia. A aranni ta ili na Pilippay yu ili na Tessalonika.

A péno ri Pablo kari Silas ki Timotio ta Pilippay, nga mappassiar nga
mangilayalaya st bilin ni Namaro, naddaga ira ta Tessalonika, tapé
mangilayalay4 ira si ira tatolay tan. A aru yii ira nga ari Kudio nga nanguruk sit
bilin ni Namaro megapu sut pangilayalaya di Pablo.

A ari nabayak di Pablo nga mangilayalaya lage na jimittal yii ira ikattole ra
nga Kudio nga mapassil st ari Kudio nga manguruk, 4 pinappatapatu ra yu ira
ngamin nga tatolay tan nga ari manguruk, tapé jigirigatad da di Pablo. A yayu
nga nanaw laguk di Pablo nga minay ta Korinto. A manganannudn, jinok ni Pablo
si Timotio ta umay mattdllun stt ira manguruk nga maggian ta Tessalonika.

A panoli ni Timotio ta gian ni Pablo ta Korinto, kinagi na yi1 ngdmin nga
meyannung s ira manguruk nga maggian ta Tessalonika, nga jigd da d&nna
yu napasigagga nga angngikatala da ki Apu Kesu, dnna yu ngdmin nga akka-
akkuad da ta pagiddak da si1 pattoli ni Apu Kesu. A yayi nga inittira ni Pablo yii
itabarang na nira nga taga Tessalonika.

Yt Mayan nayu Tara

Yu Pangaya ni Pablo megapu st ira Manguruk nga taga Tessalonika
(1:1-3:13)

Yi1 Napia nga Aggangngua tam nga Ipagayaya ni Namard (4:1-12)

Yut Mesimmu st ira Manguruk nga Nammatay (4:13-18)

Magiddak ittam ta Pattoli ni Apu Kesu (5:1-11)

Yu Maporian nga Itabarang ni Pablo (5:12-28)

1 Tessalonika 1, 2 530

Yu Pangaya ni Pablo megapu su1 ira Manguruk nga taga Tessalonika

1 1Sikami nga matttra di Pablo kari Silas ka Timotio. A tdratdm mi

sikayu nga maggian ta ili na Tessalonika, nga wawwagi mi megapu
ta dngnguruk tam kari Namaro nga Yadma tam ka Apu Kesu Kiristu nga
Yapu tam. A paré bi ta ikalla na kayu ni Apu tapé magimamma kayu,
4nna napid yu aggian naw.

2 A sigida mi kayu ipakimalla ki Namaro, 4nna maddayaw kami kuna
megapu nikayu ta ngadmin nga pakimalla mi. 3A paddayo mi kA Namaro
nga Yama tam, ipanono mi kuna yu ngdmin nga napii nga akkuan
naw megapu su dngnguruk naw kd Apu Kesu, dnna yu kaldppa naw
nga mangabbdk sii ira kabulun naw megapu si1 aya naw ki Namaro. A
ipanono mi gapay kuna ylu pagattam naw ta jigd megapu su napasigagga
nga dggiddandma naw ka Apu Kesu Kiristu nga Yapu tam.

Yu Pangikatala nayu ira taga Tessalonika

4Wawwagi mi, nga iddukan ni Namaro, ammu mi ta kuruk nga sikayu yu
pinili na, gapu ta nanguruk kayin. 5Ta ari ytt ubobuk na tolay yt naginna
naw, nu ari gala yu kuruk nga napid nga ddmak, nga inilayalaya mi nikayu
megapu sl pakawayya nayti Mangilin nga Ikararua. A ari kami mabbébang ta
pangilayalay4 mi nikayu, ta ammu mi ta makawayya yi1 ubobuk ni Namaro. A
sikayu, ammu naw yl napia nga nono mi nga inipasingam mi ta pakipaggiam
mi nikayu, 4nna yii napid nga dngngabbak mi nikayu. 6 A panguruk naw sit
bilin, pinarigdn naw kami 4nna pinérigdn naw si Apu Kesu nga Yapu tam,
méssiki nu narigiriga kayu megapu si1 panguruk naw. A pinagayaya na kayu
nayu Mangilin nga Ikararua megapu st bilin nga inalawa naw.

7A yéyli nga sikayu yi1 parigan nayii ira ngdmin nga manguruk nga maggian
ta purubinsia naw nga Masidonia 4nna purubinsia na Akeya. 8 Ta melayalaya yu
napid nga bilin ni Apu Namaro ta ngdmin nga lugar na Masidonia anna Akeya
megapu nikayu. A ari 14 tin nga lugér, nu ari gapay ta nassama ta ngamin nga
lugar yit ddmak nga meyannung st angngikatala naw ka Namaro. A yayi1 nga
awan laguk ta mawak mi nga makkagi. 9A ta ngamin nga angayam mi, ubobugan
naytl ira tatolay yli napia nga pangalliuk naw nikami ta 4nge mi nikayu. A
ipardmak da gapay yu pabbabawi naw sti pakimore naw ta sindddios, tapé si
Namaro 14 yti passerbidn naw, nga kuruk nga tattddday nga sigga-indnga ta adde
ta adde. 10A ubobugad da gapay ta iddi-iddagan naw yi1 pattoli nayi1 Ana ni
Namaro nga maggapu ta langi. Aggina si Apu Kesu nga pinaginnanole ni Namaro,
4 iyigl na ittam sangaw, tape ari ittam mekanakana sti pangukum ni Namaro.

Yu Pangituddu ni Pablo ta Tessalonika

2 1Wawwagi, ammu naw ta ajjan ylu napid nga nabbalinan nayu
paggidm mi ngaw nikayu, ta inabbdgdm mi sikayu. 2 A nardmak

531 1 Tessalonika 2

naw gemma yu karigirigd mi ta paggiam mi ta ili na Pilippay, nga
pangngua ra nikami 4nna pakkakagi ra nikami tan. Ngam pinatattam
na kami ni Namaro, tapé melayalaya mi nikayu yu bilin na, massiki nu
nepalla yit pangontara ra nikami ta gian naw. 3A kuruk yi ituddu mi ta
pangapa mi nikayu ta mangikatala kayu gapay k& Apu Kesu, & awan ta
nariké nga nond mi. A aram mi kayu inilogd ta meyannung sit kuruk.
4Ngam ilayalaya mi 14 yu ipelayalaya na nikami ni Namaro, ta sinulla
na kami nga ikatala na ta mangilayalay4 st napia nga ddmak. A awan
bulubugé ta patalidm mi, ta ari yu ira tatolay nga pagaydyatam mi, nu
ari gala si Namaro nga makdnndmmu st egga ta nono mi.

5A pangilayalayd mi, ammu naw ta matunung yil 4ggubobuk mi. Ari
appé pipia yi 4ggubobuk mi 4nna awén ta nardké nga nond mi. A ari
kami mangukkuk, 4nna awan ta inilimak mi nikayu. Ngam ammu ni
Namard ta kuruk ngamin yu kinagi mi nikayu. 6 A ardm mi aleran yii
ira tatolay nga maddayaw nikami, massiki nu sikayu onu tanakuan. 7A
maéssiki nu ajjan yli awayya mi nakuan nga alawatan yu padddyo naw
nikami megapu st pakdwayya mi nga mangilayalaya nga naggapu ka
Apu Kesu Kiristu, & ardm mi inipotun yu baggi mi danne nikayu. Ngam
ta kegga mi nikayu, inipasingam mi gala yu angngiddu mi nikayu,
nga kunnay ta dnnaron na babay ta 4nd na. 8A gapu ta 4ngngiddit mi
nikayu, ari 14 yu napia nga ddmak nga naggapu ka Namaro yu ikdya mi
nga kesipatan naw, ngam yu baggi mi gapay, nga ddn nga naparan nga
mabbaluntariu nga metapil megapu nikayu.

9Wawwagi, nonopan naw yu dngngiddlt mi nikayu. Ta keggé mi
nikayu, nattarabaku kami &nna inattamam mi yt banndk mi ta aggaw
anna gabi, tape ardm mi mawéak nga makkiddaw nikayu, marake
malannapan yu jigd naw megapu nikami ta pangilayalaya mi nikayu
st bilin ni Namard. 10A sikayu yit makasistigu ta kuruk nga napia yu
kustombare mi, 4nna ammu ni Namaro gapay. A matunung yil ngadmin
nga kingngud mi nikayu nga mangikatala k& Apu Kesu, &4 awéan ta ikaru
mi nikayu, nga awayya naw nakuan nga mamaliw4 nikami. 11A kegga
mi ta gidn naw, ammu naw gapay ta kunnay kami ta napia nga yama
su ira 4né na, ta sinuddudm mi kayu, 4nna sinabarangdm mi kayu nga
kataggitadday. 12A jinudduak mi nikayu ta palurotan naw 14 yi1 napia
nga ipakud ni Namaro nikayu, tapé mepardyaw si Namaro megapu si
napia nga akka-akkudn naw. Ta si Namaro ylu nagagal nikayu, ta mesipa
kayu st pammagure na dnna paddalingarang nayu karayo na.

13 A sigid4 kami gapay mabbalabala ki Namard megapu nikayu, gapu
ta inalawa naw yu bilin ni Namaro ta pakaginna naw su pangilayalaya
mi. A natakkilaldn naw ta kuruk nga ubobuk ni Namard, nga ari yii
ubobuk na tolay. A kinuruk nawin yit kuruk nga ubobuk ni Namaro,
nga makawayya nga mangabbak nikayu nga manguruk, tape mabbali

ta napid yil nond naw anna dggangngua naw. 14 A wawwagi, meparik
kayin st ira manguruk ka Namaro ta purubinsia na Judiya, nga wawwagi
tam nga mangikatala kd Apu Kesu Kiristu. Ta inattaman naw gapay yu
panigiriga nayt ira ikattole naw ta gidn naw, nga kunnay st pagattam
nayl ira taga Judiya ta panigiriga nayu ira ikattole ra nga Kudio ta giad
da.

15A yi1 ira Kudio, aggira yit namapéatay ki Apu Kesu. A yi ira ngaw
naggaka nira yit namapatay st ira ngaw abbilinan ni Namaro. A yi
ira Kudio kunangane, jigirigdtad da kami nga mindngngilayalaya, &
pinapéno ra kami nga ikattole ra ta giad da. A ari gemma magayaya si
Namaro st akka-akkuad da, ta kontaradd da yu ira ngdmin nga tatolay.
16 Ta molang da nu makiyigtl yii ira ari Kudio ki Namard. A yayt nga
jigirigatad da kami nga mangilayalay4 st ira ari Kudio. A kunnian,
lannalannapad da yu liwa da nga ikaru ra. A mapporayin si Namaro nira,
4 pagikaruan na ira sangaw ta impiernu ta adde ta adde.

Yu Pakkaraga ni Pablo nga Mattdllun st ira taga Tessalonika

17A sikami, wawwagi, massiki nu ari paga nabayak yit kiwam mi
nikayu, 4 maraddam kami nikayu, 4 sigid4 14 manono mi sikayu. A
mapatt kami nga umay mattillun nikayu. 18 A sikan, umaya 14 umay
nakuan, ngam ajjan garé yi1 kegaggarak ku nga naggapu ki Satanas. 19A
yawe yu ipakkaraga mi nga umay nikayu, ta sangaw nu duttal si Apu
Kesu Kiristu ta dabbuno, & sikayu yu ipagayaya mi, anna sikayu yu gapu
na nga iddanamam mi ta ari kami mepasirdnan sangaw ta arubang nayu
Yapu tam, gapu ta mapasigagga yl panguruk naw. 20A yayi1 nga ayatan
kami laguk, ta sikayu yu ipagayaya mi &nna mepalla yt paddayo mi ka
Apu megapu nikayu.

Paddok ni Pablo ki Timotio ta Mattillun st ira taga Tessalonika

1A gapu ta ardm mi ngin meyattam yti daddam mi nikayu, ta ardm

mi ammu nu kunnasi kayu, a sikami dua ka Silas, ninono mi ta
mabattang kami 14 ta Atenas, 2tape dobam mi ta gian naw si Timotio,
nga wagi tam nga masserbi k& Namaro, nga mangilayalaya gapay su
napia nga ddmak nga meyannung ki Apu Kesu Kiristu. A yayt nga jinok
mi laguk si Timotio, nga umay manabarang nikayu, tapé mepasigagga
yu angngikatala naw ka Apu, 3anna ardn naw likurdnan yu napia nga
panguruk naw megapu su panigirigd da nikayu nayu ira ari manguruk.
Ta ammu naw gemma ta mawdak nga attamét tam yu jigd nga umay
nittam. 4A paggidm mi paga nikayu, kinagi mi nikayu ta umay yi jiga
nga mawak nga attamat tam. A masingan naw ta nesimmu ngin yii
kunnian nga kinagi mi ngaw nikayu. 5A pakaramak ku si1 karigiriga naw,
ardk ku meyattam yi1 burung ku nikayu. A yayi nga jinok ku si Timotio,

ta en na kayu tullinan, tapé ammu sangaw nu kunnasi yu angnguruk
naw. Ta maburunga, marake melogo kayu, & likurdndn naw yu napia
nga 4ngnguruk naw, megapu ta pamaruba na nikayu ni Satanas. A nu
kunnian, kengé 1a nakuan yu bannak mi nga mangituddu nikayu.

Yu Istorian ni Timotio ki Pablo

6 A kunangane, limibbekin si Timotio nga naggapu sit gidn naw, 4 napia
yu inipardmak na nga meyannung nikayu. Kinagi na ta napasigagga
yt angngikatala naw ka Apu Kesu 4nna napia yt pakkaka-iddi naw. A
kinagi na gapay ta sigidda manonono naw kami, 4&nna karagatan naw kami
masingan gapay nga kunnay st pakkaragd mi nga makasingan nikayu.

7A wawwagi, massiki nu nepalla yit burung mi nikayu anna aru yi
inattamam mi nga jigd, & mabannayan kami gapu ta pakaramak mi
ta napié 1a yt panguruk naw. 8 A napalappawanin yi1 nond mi gapu ta
ammu mi ngin ta napasigagga yii dngngikatala naw ki Apu Kesu. A ari
kami makabalabala k& Namaro st nepalla nga pagaydya mi ta arubang
na megapu nikayu. 10A sigidd kami makimi-imalla ta 4ggaw anna gabi,
ta makkakasingan ittam, &nna ajjan yli awayya mi nga mangabbak
nikayu, tapé mapasigagga paga yu angnguruk naw.

11A paré bi ta anugutad da kami di Namard nga YAma tam &nna si Apu
Kesu Kiristu, tapé makatillun kami nikayu sangaw. 12 A paré bi gapay
ta pappanatan ni Namaro yu pakkaka-iddu naw dnna yu pangiddu naw
gapay sl ira ngamin nga tatolay, nga kunnay ta dngngiddu mi nikayu.
13A ta kunnian, paré bi ta pasikanan ni Apu Namard yil nond naw, tapé
talakkurugan naw nga palurotan yu napia nga ipakua na nikayu, &nna
pareku nga napia yll nono naw, nga awan ta nakaliwatdn naw ta arubang
ni Namaro nga Yama tam, sangaw nu mattoli si Apu Kesu nga mepulll
kuna yu ira ngdmin nga tatole na.

Yit Napia nga Aggangngua tam nga Ipagayaya ni Namaro

4 1A ajjan 14 paga yl kagiam mi bi nikayu, wawwagi. Gapu ta
nattuddudk kayin ta napia nga akka-akkuét tam nga ipagayaya
ni Namard nittam, kunnian gapay yt1 4ggangngua nawin. A ikoma mi
nikayu ta uputan naw yu napid nga akkudn naw megapu su pakawayya
ni Apu Kesu. A yayl nga tabarangadm mi sikayu, tapé mangappipia kayu.
2 A nonopan naw laguk yi1 tadddm mi nikayu megapu st pakdwayya
mi nga iniyaw4 na kami ni Apu Kesu. 3A yawe yi1 ure ni Namaro, ta
palurotan naw yu ipakua na nikayu, tapé mangilin kayu anna ari kayu
mekana ta liwd. Ari kayu meruruk stt aran naw atawa.
4 A sikayu nga 1alldki, mawak naw nga napia yi1 pangatdwa naw, anna
pakimorayan naw yu atdwa naw, tape magaydya si Namaro nikayu.
5Aran naw laguk akkuédn yu gustu na baggi naw nga mamabay ta kunnay

st ira ari manguruk k& Namaro. 6 Aran naw durugan yu atdwa nayu
kabbulun naw. Aran naw akkuan yaw nga narake st ira kdbulun naw
nga manguruk k& Apu Kesu. Nonopan naw yu kinagi mi ngaw nikayu,
ta si Apu Namaro yu mangibdla karannian nga nardke nga akkuin na
tolay. 7Ta ari danniaw nga narake yu ipakua ni Namaro nittam. Ngam
agélan na ittam ta akka-akkuat tam ylu napid, nga mepangnga nittam
nga mangilin nga tatole na. 8 A nu panakitdn naw dannian nga ituddu mi,
ari 1a sikami yu potuan naw, nu ari gala si Namaro, nga mangiyawa s
Mangilin nga Ikararua na nikayu.

9A ta meyannung si1 pangiddil naw si1 ira wawwagi naw megapu
st pangikatala naw k& Apu, 4 awéan ta mawak mi nga ittird nikayu, ta
sinudduén na kayu ni Namaro ta pakkaka-iddit naw. 10A kuruk nga
iddukan naw yu ira ngdmin nga wawwagi naw nga manguruk k& Apu st
tangapurubinsia na Masidonia. A tabarangam mi kayu laguk, wawwagi,
ta uputan naw yu pakkaké-iddu naw, tape mangappipia kayu. 11 Ari
kayu makkakaburuburion. Ipe naw yu ura naw nga mepagimamma su
ira kdbulun naw. A sikayu nga taggitddday, tAngngagan na lapay yi
meyannung kuna. A malappa kayu nga mattarabiku, tapé mala naw yii
ngamin nga mawak naw, ta kunnay su pangitabarang mi ngaw nikayu.
12Malappa kayu laguk nga mattarabdku, tape awan ta mawak nga
kiddawan naw st ira nga ari manguruk ka Apu, 4 pakimorayad da kayu

gapay.
Yt Mesimmu sit ira Manguruk nga Nammatay

13 A wawwagi, ikdya mi nga ipakdnndmmu nikayu yit meyannung st
ira ngaw manguruk nga ndmmatay, tapé ari kayu maraddam ta kunnay
st karaddam nayu ira ari manguruk, nga awén ta iddanamad da. 14Ta
gapu ta manguruk ittam ta natayin si Apu Kesu 4nna naginnanolayin,
yayl nga ammu tam ta paginnanolayan na sangaw ni Namaro yu ira
nammatay nga mangikatala ki Apu Kesu lage na pate ra. A ipepulil na ira
ni Namaro ki Apu Kesu ta pattoli na sangaw ta dabbuno. 15A yawe nga
kagiam mi nikayu yu kinagi ni Apu Kesu nikami, ta sittam nga matolay
paga ta pattoli na, ari ittam yl mapolu nga umay manéapun kuna ta langi,
nu ari gald yu ira nAmmatay.

16 A ta kunniawe yi1 kesimmu na, ta mappagukak si Apu Kesu nga
maggapu ta langi nga magégal si1 ira manguruk kuna. A makkatol
gapay yu kdtannangan nga daroban, &nna magamariung gapay yu
pagamariungan ni Namaro. A yli ira nAmmatay nga nangikatala ka
Apu Kesu Kiristu lage ra natay, aggira yi mapolu nga maginnanolay.
17A sittam nga manguruk nga matolay paga, ikdddaga na ittam apan ni
Namaro nga ipotun na ta kunam nga mepappuptll nira, tapé dapunat
tam si Apu ta langi. A yayi nga mepattolay ittam nga mepulupull kuna

ta 4ddé ta addé. 18A yayt nga makkaka-ubobuk kayu ta meyannung sawe
ira ubobuk, tapé mabanndyéan yu nono naw.

Magiddak ittam ta Pattoli ni Apu Kesu

5 1A wawwagi, ardm mi ngin mawék nga itdra nikayu yit meyannung

ta 4ggaw anna oras nayu pattoli ni Apu Kesu sangaw nu umay
mamanunnu ta tatolay. 2Ta ammu naw gemma ta ikdddagéa 1a duttal
yu 4ggo na, nga kunnay su dattal nayu makkoko ta gabi nga arat tam
ammu. 3A dattal nayll 4ggaw sangaw, 4 yil ira tatolay nga ari manguruk,
kagiad da 14 su ira kabulud da, “Napia ngin yu aggiat tam. Ari ittam
maburung, ta awan bulubuga ta ikédssing tam,” kud da. Ngam ta pakkagi
ra karanniaw, ikdddaga 14 yu kokum da nga kunnay ta pappasikél na
babay nga maddaggun magana, 4 awan bulubugé ta makatalaw.

4Ngam sikayu, wawwagi, ari kayu ytt kun na tolay nga maggian ta kalla,
4 ari kayu makaddak ta dattél nayt 4ggaw nga pangukum ni Namaro, nga
ikdddaga 14 umay ta kun na makkoko. 5Ta kunnay kayin ta maggian ta nawdk,
ta dan nga naparén kayin megapu si1 panguruk naw ka Apu. A sittam ngamin
nga manguruk, ari ittam kunnay ta maggian ta kalla, nga kunnay st ira nga
ari manguruk. 6 Ari ittam laguk mattalakdk nga kunnay st 4ggangngud nayu
ira ari manguruk. Kunnay ira ta makkaturuk, ngam mawéak nga kunnay ittam
ta makemmunaw nga magiddak. Magimuguk ittam laguk anna uputat tam
yu napia nga akkuét tam. 7Ta ari ittam kunnay st ira nga arad da ammu si
Apu Namaro, nga kun na kalla ytt nono da. Kunnay ira ta makkaturuk, nga
awan ta papparad da ta labbé ni Apu. A narake 14 yi akkuad da nga kunnay ta
mindmmissdn nga magilellaw.

8Ngam dumad ittam nga manguruk ki Apu, ta manawaganin yu nono tam.
Imugurat tam laguk yu akkuat tam, tapé palurotat tam 14 yli napia. A uputat tam
yu angngikatala tam ki Apu Kesu dnna dngngiddt tam st ira kdbulut tam, nga
meyarik ta balayang nga barawési na suddélu, nga nelippak ta gdko na, tape ari
matappi yit kunnay ta pinna ni Satanas. A yli 4ggiddandma tam st pangiyigit
ni Apu nittam, yaylt meyarik ta balayang nga taddung na suddalu nga nelippak
ta ulu tam, tape ari ittam melogo nga tumulli st mamalliwa nittam. 9Ta aran
na ittam sinulla ni Namaro ta ukuman na. Ngam agélan ni Namaro ittam, tapé
ipeyigli na ittam ka Apu Kesu Kiristu. 10Ta si Apu Kesu Kiristu yu netapil nga
natay megapu nittam, tapé mepattolay ittam nga mepaggidn kuna, massiki nu
matolay ittam paga onu natay ittamin ta pattoli na. 11 A yayli nga uputan naw
laguk yu akka-akkuén nawin nga pakkakatabarang naw anna pakkaka-abbak
naw, tapé mabannayan yll nond naw anna mapasigagga yu angngikatala naw.

Yu Maporian nga Itabarang ni Pablo

12Wawwagi, nga mangikatala k& Apu Kesu, yaw gapay ikoméa mi
nikayu, ta ikdkkalla naw yu ira nga malappa nga mangabbak anna

mangituddu nikayu ta meyannung st panuttul naw ka Apu. Ta aggira yu
sinulla ni Apu ta manaron d&nna manabarang nikayu. 13 Pakimorayan naw
ira &nna iddi-iddukan naw ira ta napid, gapu ta napid yu angngabbdak da
nikayu. A pattatdddayan naw yii nond naw, tapé ari kayu maddarama, 4
magimamma kayu.

14 A itabarang mi nikayu gapay, wawwagi, ta duddudran naw yu ira
matalakak, tapé mattarabaku ira ta napia. A yi1 ira maburung, ipanono
naw nira yit 4ngngabbak ni Apu nira, tapé mabannayan yi nond da. A
abbagan naw yu ira nga makapi yu angnguruk da, tapé ari ira melogo
nga makitulit st mamalliw4 nira. Attaman naw ira ngamin. A ari kayu
malurd nga mangabbék nira. 15Magimuguk kayu ta ardn naw balatan ta
nardkeé yt mangngud ta nardke nikayu. Ngam apurdn naw 14 nga akkuén
yu napid st ira kdbulun naw nga mangikatala k& Apu dnna yl ira ngdmin
nga tatolay.

16 A magaya-ayaya kayu laguk, maguray 14 yit mesimmu. 17Anna
makimi-imalla kayu gapay ki Namaro. 18 A maguray 14 nga mesimmu
nikayu, madddyaw kayu 1a k& Namaro, ta yaylu ure ni Namaro nga
akkuan naw, gapu ta mepattatddday kayin ka Apu Kesu Kiristu.

19 Aran naw laguk panakitan yu pangituddu nayt Mangilin nga
Ikararua nikayu. 20 A aran naw iluddé yu ipeyubobuk ni Namaro sit
abbilinan na. 21 Ngam pasikkalan naw 14 yu ngdmin nga kagiad da, nu
kukurugan nga naggapu ki Namaro, onu ari. A tingngagan naw 14 yi
napia. 22 A arayyuan naw yit ngamin makkakeruma nga narake.

23Si Namaro yu mamagimamma nittam, & pare bi ta pakarenuan na
yil nond naw, tapé napia nga tatole na kayu nga mangilin. A paré bi ta
tarondn na ylul nono naw, anna yu ikararua naw, d&nna yu baggi naw,
tapé napid yu 4ggidn naw, 4nna napid 14 yu akka-akkuan naw, & awan
ta pakaliwatdn naw sangaw nu manoli si Apu Kesu Kiristu ta dabbuno.
24Ta mekatala si Namaro. A aggina yll magagal nittam ta umay ittam
manguruk kuna. A yayil nga aggina yit mamalurd sit ngdmin nga napia
nga meyannung nittam.

25 A wawwagi nga mangikatala ki Namard, makimalla kayu gapay
ka Apu megapu nikami. 26 A kagian naw sii ira ngdmin nga wawwagi
tam nga maggian tan yi1 aya mi nira. 27A yawe yu itabarang ku nikayu
megapu si pakdwayya nga iniyawa ni Apu Kesu nikéan, ta bibbiran naw
yawe tdrd mi st ngdmin ira nga wawwagi tam. 28 A paré bi ta sigida
matagena naw yu pangikalla na nikayu ni Apu Kesu Kiristu.

Addeé na yh.

